
 
Skólaráð Hofsstaðaskóla 

9. febrúar 2022 kl. 14.40.  
Fundinn sátu:  
Hafdís Bára Kristmundsdóttir, Ester Jónsdóttir og Hafrún Lilja Elíasdóttir, Erla Guðmundsdóttir, fulltrúi 
annarra starfsmanna, Helga Margrét Pálsdóttir fulltrúar foreldra, Jóhann Gunnar Jóhannsson fulltrúar 
nemenda. Margrét Einarsdóttir aðstoðarskólastjóri.  
 
Dagskrá:  

1. Skóladagatal 2022-2023. Tillagan var send út fyrir fundinn og ein athugasemd barst. 
Einn skipulagsdagur er settur inn í vetrarleyfi nemenda í febrúar og gert er ráð fyrir 
því að honum verði skipt upp og starfsmenn vinni hann af sér á öðrum tíma. Við 
talningu á nýtingu vikudag kom í ljós að færa þurfti tvo daga, skipulagsdag í 
september og samtalsdag í lok janúar. Heimild er fyrir því að hafa tíu skerta skóladaga 
af þeim 180 sem lög gera ráð fyrir. Í Hofsstaðaskóla eru þeir sex. Bæði leik- og 
grunnskólar kalla eftir því að fá að hafa sitthvorn skipulagsdaginn að voru, leikskólinn 
í apríl og grunnskólinn í maí. Að baki því eru fagleg rök og mismunandi annaskipti. 
Skólaráð tekur undir þetta og samþykkir framlagða tillögu. Skólastjóri gengur frá 
umsögn og sendir til skóladeildar. Skólanefnd mun taka dagatalið til afgreiðslu á fundi 
sínum 16. febrúar n.k.   
 

2. Erindi frá nemendum. Nemendur kalla eftir steyptum handboltavelli á skólalóðina. 
Það mætti líka setja upp fleiri körfur enda körfubolti vinsæll. Í framhaldi af þessum 
atriðum var rætt um endurnýjun skólalóðar sem þarf að komast á dagskrá. Hugmynd 
kom fram um að taka málið upp á fundi nemendafélagsins og fá hugmyndir frá 
nemendum þannig að tillögur liggi fyrir þegar farið verður í endurnýjun.  
 

3. Erindi frá foreldrum. Engin erindi borin fram. 
Erindi frá starfsmönnum. Engin erindi borin fram. 
Opinn fundur með foreldrum og skólaráði í mars. Ákveðið að ræða við 
foreldrafélagið og kanna stöðuna á aðalfundi og jafnvel sameina þetta tvennt. Verður 
nánar rætt á næsta fundi.  

4. Drög að menntastefnu Garðabæjar 2022-2030. Skólaráð hafði kynnt sér drögin fyrir 
fundinn. Helst eru gerðar athugasemdir við orðalag sem þarf að vera skýrt. Skólastjóri 
tók saman athugasemdir sem fylgja hér aftan við fundargerðina.  
 

5. Önnur mál. 
 

o Skólastarf í janúar hefur verið þungt í vöfum vegna mikilla forfalla 
starfsmanna. Málin hafa verið leyst með sveigjanleika og samstöðu 
starfsmanna.  

o Næsti fundur er fyrirhugaður 16. mars.  
 

Fundi slitið kl.15.15   

Margrét Einarsdóttir 

 

 

 



 
 

Menntastefna Garðabæjar 2022-2030 

Umsögn skólaráðs Hofsstaðaskóla um drög. 
 

Skólaráð er almennt ánægð með framlögð drög og yfirskriftina Farsæld og framsækni. Tímabært var 

orðið að endurskoða gildandi skólastefnu. Enn fremur er mikilvægt að meta reglulega hver staðan er 

og hvernig gengur. Því er fagnað að meta eigi stöðuna árlega í framtíðinni og að sérstakir gátlistar 

verði unnir til stuðnings framkvæmd.   

Skólaráðið vill benda á mikilvægi þess að stefnan sé sett fram á aðgengilegan hátt og að þau orð og 

hugtök sem notuð eru séu gegnsæ og auðskiljanleg öllum. 

Nokkrar athugasemdir.  

Á bls. 3 um farsæld segir: Stuðla að sjálfbærni í samræmi við innlenda stefnu og forgangsröðun. Er til 

erlend stefna?  

Á bls. 4. Um samstarf: Faglegt samstarf allra frístundaheimila.  

Mikilvægt er að skapa vettvang og gefa tíma í það verkefni t.d. með því að frístundaheimili fái 

skipulagsdaga líkt og leik- og grunnskólar. Markmiðin þurfa að vera framkvæmanleg.  

Á bls. 6. Um grunnskóla segir: Þjálfun í færni… lausnamiðaðri hugsun, þrautseigju og endurheimt. 

Hvað er átt við með endurheimt?  

 

Garðabæ 9. febrúar 2022 

f.h. skólaráðs Hofsstaðaskóla 

Hafdís Bára Kristmundsdóttir 

 


